
				এই পাতাটির মুদ্রণ সংশোধন করা প্রয়োজন। 
**b* অমরনাথ t
幾
আমার প্রতি যেন একটা আত্মীয়তা ভাব হয়েছে। সেই ভাবটা হঠাৎ উথলে বাইরে প্রকাশ মাত্রেই লজ্জাৰারি নিক্ষিপ্ত হওয়াতে দপ কোরে আবার বোসে গেল। কিম্বা এও হতে পারে যে, ভয়াকুলিত অবস্থায় ছিলেন, এই সময় আমি নিকটস্থ হওয়াতে সাহসের একটা অবলম্বন স্বরূপ নিকটে পেয়ে, যেমন জলমগ্ন লোকে যে কোন বস্তু ছাতে পায তাইই ধরে, সেই রূপই হবে। এইই কথা । ভাল তা যেন হল। কিন্তু যাবার সময় যে ফিরে আমার মুখের দিকে চেয়ে দেখলেন, সেটি তে ওকথা নয়। ই, এই আসল কথা । এ কথাটা ভাল কোরে স্থির হয়ে বিবেচনা কোর্ভে হোচ্ছে। গোলের কর্ম্ম না। ঐ চাউনিটের মধ্যে কেমন একুটু তীক্ষ্ণ মনঃ সংযোগ ছিল। আলগা র্যাক চাউনি এক, আর এ চাউনি এক । বস, তবে আর কি ? এখন বিবাহের কথা উত্থাপন হলেই আর কথা নেই । কিন্তু এক এক জন এরূপ বোকা ধরণের লোক থাকে, স্ত্রীলোকে যদি সদার জন্য খক খক কোরে কাশলে, তবেই সে মনে করে ষে আমার উপর পড়তা হয়ে ইঙ্গিত কোলে । আমার এটা তো সে ভাব নয় ? আঃ ! এ সন্দেহ আর মেটে না। যাক, ও কথায় আর কােজ নেই। ফল যে কিছু হোক, মন্দ কোন অংশেই নয়। তৰে ভাল বাসার কথাটা স্থির জানতে পাল্লে বড় মুখের হোত। ভাল দেখি কি হয়। আরও একটু লজ্জা ত্যাগ কোরে একটু বিশেষ চেষ্টা কোর্তে হল। তা আমার প্রাণ যায় আমি কি করি। আর দোষই বা কি, আপনার বিবাহের চেষ্টা আপনি করা, এই বই তো না । ওঃ তা হোক ।
প্রস্থান ।

